
கொண்டதா, கொடுத்ததா, கோமுட்டி வீட்டுப் பெருச்சாளி? 

கொண்டதுக்கு இரட்டி கண்டது வாணிகம். 

கொண்டது கொள்முதல் ஆனால் கோணி விலையும் காணாது. 
9745




கொண்டதைக் கொண்டபடி விற்றால் கோணி லாபம்.

கொண்டபடி விற்றால் கோடி லாபம்.

கொண்ட பிறகு குலம் பேசுவது போல.

கொண்ட பெண்சாதியே கூரரிவாளாய் இருந்தாள்.

கொண்ட பெண்சாதியை விட்டாலும் கொள்ளுக் கடகாலை விடாதே. 
9750



	(கொள்ளுக் கடலையை.)



கொண்டவள் குறிப்பு அறிவாள்; குதிரை இருப்பு அறியும். 

கொண்டவள் அடிக்கக் கொழுந்தன்மேல் விழுந்தாளாம். 

கொண்டவன் இருக்கக் கண்டவனோடு போவதா? 

கொண்டவன் உறவு உண்டானால் மண்டலம் எல்லாம் ஆளலாம். 

கொண்டவன் உறுதியாக இருந்தால் கோபுரம் ஏறிச் சண்டை போடலாம். 
9755




கொண்டவன் காய்ந்தால் கூரை ஒலையும் காயும். 

கொண்டவன் குட்டிச்சாத்தான் என்பது போல. 

கொண்டவன் குரங்கு: கண்டவன் கரும்பு. 

கொண்டவன் கோபி ஆனால் கண்டவனுக்கு இளக்காரம். 

கொண்டவன் சீறினால் கண்டவனுக்கு எல்லாம் இளக்காரம். 
9760




கொண்டவன் செத்த பிறகா கொண்டையும் வெண்டயமும்? 

கொண்டவன் தூற்றினால் கூரையும் தூற்றும். 

கொண்டவன் நாயே என்றால் கண்டவனும் கழுதை என்பான். 

கொண்டவன் பலம் இருந்தால் கூரை ஏறிச் சண்டை போடுவாள்.


	(அறிந்தால்.)

கொண்டவன் பலம் இருந்தால் குப்பைமேடு ஏறிச் சண்டை செய்யலாம். 
9765




கொண்டவன் வலுவாளி; கொடுத்தவன் ஏழை. 

கொண்டவனுக்கு இல்லாத வெட்கம் கண்டவனுக்கு உண்டா? 

கொண்டவனுக்கு இல்லை; கண்டவனுக்கு என்ன கேடு?

